
O dadaya no niyaro’

Ringaring sato ko cidal nai kaetip a maepod, o kakereman to no
romi’ad, kalafian mahadak to ko fu’is 1 kakarayan a samiyamiyat sa, tada
makapah a nengnengen, o kato’emanan to alahadahadak sato ko takikay
miraradiw, satapang ho, hacecacecay sanay ho a matekal mafafalicfalic ko
honi, Ikor to saraawaw sa mihecad a paradiw macacad to ma’esolay a
ngiha, makapahay a tengilen.

O maomahay a tamdaw mihawikid to pitaw ato lalosidan a
tamolongen micedeng to a minokay, pacelem matayal to
papacepacem, kato’emaman to ko romi’ad o pinokayan to a malafi,
nga’ o pasela’an to a maomah, o sakafecul no paru no luma’ ko sakalalok a
matayal. I ecaecanan malalitemoh malalicay ko maomahay,
masasiwiwing to saka ira no kadufahay a pinalidung anini a
mihcaan. Masasowal a macacaliw to harateng tono cila a tatayalen. o
mananengay awaay ko mali’angay, tada o makapahay a niyaro’ kunini.

Mahadak to ko fulad, feliw feliw sa ko fangsisay a fali, itini 1
ecaecanan maledefay no cecay tingalaway sakahemaw sa ko

salo’afang, oya calipacip sanay a radiw no takinay nai pala kahirahira sa

mahoni nai cowacowa. O kaemangay 1 niyaro’ masatapang to misasalama 1
pipawalian to panay, o malitengay maro’ 1 fasolan a mahahololhlol a
macacawma’.

Roma sato, o fafahiyan no niyaro’ cilinom a mitatapid to riko’, ira ko
roma mitayal to fafohecien to ma’icangay a ’ariray, matomes no lihadayay
maemin ko tamdaw. Lafii to malahedaway to ko honi no takinay, awa to
matengil ko radiw no nangra. Tona hekal awa to ko temitemik pahater sato,

Mareda’ to ko futi’ no tamdamdaw, O tedi widawid no panay matedi
no fulad matoya salangdaw sanay a tapelik no riyal.

Kamonihalan, mitamolong to ko maomahay to lalosidan romakat I
ecaecanan, misatanga to tono aniniay a tatayalen, oya kakerekeremay
tadengal to mahadak to ko cidal nai kawali.

I kor to, waho sato a maacang to ko tamdamdaw lihadayay sa ko
faloco’ a ma’orip 1 niyaro’, o mamalingad tayra i kongkoan a mitiliday a
kaemangay, maka mahadakto romakat 1 lalan,

Todong to o liyaw no romi’ad, o raawaway ato pitatawa a ngiha ma’sol

a tengilen, misatapang to ko tawa a honi matengil 1 niyaro’.

